
АННОТАЦИЯ 
Очаг туберкулёзной инфекции — это место проживания пациента, являющегося источником микобактерий, где лица, проживающие 

или находящиеся в постоянном контакте, подвергаются риску заражения туберкулёзной инфекцией. Заболеваемость в очаге определяется 
множеством факторов, включая клиническую форму болезни источника, степень выделения бактерий, спектр устойчивости к 
лекарственным средствам, а также социально-гигиенические условия и индивидуальные факторы риска контактных лиц. В данной статье 
проанализированы особенности развития туберкулёза и результаты долгосрочного наблюдения в семейном очаге инфекции. Наблюдение 
проводилось в семье из четырёх человек, в которой одновременно у двух сыновей выявлен туберкулёз лёгких. У одного из них развился 
экссудативный плеврит на фоне ВИЧ-инфекции, у другого — диссеминированный туберкулёз с массивным выделением бактерий. В 
очаге были проведены санитарно-эпидемиологические мероприятия, контактным лицам назначена химиопрофилактика, осуществлено 
диспансерное наблюдение. Тем не менее, через шесть лет у родителей также выявлен туберкулёз, что свидетельствует о сохранении 
долгосрочного эпидемиологического риска в семейном очаге. Результаты исследования показывают необходимость индивидуального 
продления сроков наблюдения за контактными лицами и целесообразность рассмотрения очагов, в которых заболели несколько членов 
семьи, как отдельной эпидемиологической группы. 

Ключевые слова: очаг туберкулёза, семейные контакты, туберкулёз лёгких, ВИЧ-инфекция, эпидемиологический риск, 
химиопрофилактика, диспансерное наблюдение. 

ABSTRACT 
A tuberculosis infection focus is the place of residence of a patient who is the source of mycobacteria, where individuals living or in constant 

contact are at risk of contracting tuberculosis. Morbidity within the focus is determined by multiple factors, including the clinical form of the source 
case, the degree of bacterial excretion, the spectrum of drug resistance, as well as socio-hygienic conditions and individual risk factors of contacts. 
This article analyzes the features of tuberculosis development and the results of long-term observation in a family infection focus. The observation 
was conducted in a family of four, in which two sons were simultaneously diagnosed with pulmonary tuberculosis. One developed exudative 
pleuritis against the background of HIV infection, while the other had disseminated tuberculosis with massive bacterial excretion. Sanitary and 
epidemiological measures were carried out in the focus, chemoprophylaxis was prescribed to contacts, and dispensary follow-up was implemented. 
Nevertheless, six years later, tuberculosis was also detected in the parents, indicating the persistence of long-term epidemiological risk in the family 
focus. The study results highlight the need for individualized extension of follow-up periods for contacts and the advisability of considering foci 
where several family members fall ill as a separate epidemiological group. 

Keywords: tuberculosis focus, family contacts, pulmonary tuberculosis, HIV infection, epidemiological risk, chemoprophylaxis, dispensary 
follow-up. 

OILAVIY TUBERKULYOZ O‘CHOG‘INING UZOQ MUDDATLI KUZATUVI 
ANNOTATSIYA 

Sil infeksiyasi o‘chog‘i deb mikobakteriyalar manbai bo‘lgan bemor yashaydigan joy bo‘lib, u yerda yashovchi yoki doimiy aloqada bo‘lgan 
shaxslar tuberkulyoz infeksiyasini yuqtirish xavfi ostida bo‘ladilar. SIO` dagi kasallanish ko‘plab omillar bilan belgilanadi, jumladan kasallik 
manbasining klinik shakli, bakteriya ajratish darajasi, dori vositalariga chidamlilik spektri, shuningdek, ijtimoiy-gigiyenik sharoitlar va kontakt 
shaxslarning individual xavf omillari bilan bog‘liq. Mazkur maqolada oilaviy sil infeksiyasi o‘chog‘ida tuberkulyozning rivojlanish xususiyatlari 
va uzoq muddatli kuzatuv natijalari tahlil qilindi. Kuzatuv 4 kishilik oilada olib borilgan bo‘lib, unda bir vaqtning o‘zida ikki o‘g‘ilda o‘pka 
tuberkulyozi aniqlangan. Ulardan birida OIV-infeksiya fonida ekssudativ plevrit rivojlangan bo‘lsa, ikkinchisida dissemine tuberkulyoz va massiv 
bakteriya ajratish kuzatilgan. O‘choqda sanitariya-epidemiologik tadbirlar o‘tkazilgan, kontakt shaxslarga kimyoprofilaktika tayinlangan va 
dispanser kuzatuvi amalga oshirilgan. Shunga qaramay, 6 yil SIO`b ota-onada ham tuberkulyoz aniqlangan, bu esa oilaviy SIO` da uzoq muddatli 
epidemiologik xavf saqlanib qolishini ko‘rsatadi. Tadqiqot natijalari sil infeksiyasi o‘choqlarida kontakt shaxslarni kuzatish muddatlarini individual 
ravishda uzaytirish zarurligini hamda bir nechta oila a’zolari kasallangan o‘choqlarni alohida epidemiologik guruh sifatida ko‘rib chiqish maqsadga 
muvofiqligini ko‘rsatadi. 

Kalit so‘zlar: sil o‘chog‘i, oilaviy kontaktlar, o‘pka tuberkulyozi, OIV-infeksiya, epidemiologik xavf, kimyoprofilaktika, dispanser kuzatuvi. 
   
Sil infeksiyasi o‘chog‘i (SIO’) – mikobakteriyalar (MBT) manbai 

doimiy yashaydigan joy bo‘lib, uni o‘rab turgan shaxslar yuqish xavfi 
ostida bo‘ladilar. Epidemik xavf darajasi turlicha, eng yuqori xavf 
birinchi guruh o‘choqlarida kuzatiladi, ya’ni faol o‘pka tuberkulyozi 
bilan og‘rigan va ko‘p miqdorda bakteriya ajratuvchi bemorlar 
yashaydigan joylarda. SIO’dagi kontakt shaxslarning ikkilamchi 
kasallanishi barqaror emas, biroq adabiyotlarda qayd etilishicha, bu 
ko‘rsatkich umumiy aholining kasallanish darajasidan o‘nlab marta 
yuqori. Oilaviy SIO’da tuberkulyoz holatlari 1,5%–3,4% tezlikda 
aniqlangan, kasallanish eng yuqori darajaga belgilangan kontaktning 
birinchi yilida yetgan. Faol o‘pka tuberkulyozi 3,5%–5,5% gacha 
aniqlangan. Maishiy kontaktlarda latent tuberkulyoz infeksiyasi (LTI) 
ehtimoli yosh oshishi bilan ortadi, uning reaktivatsiyasi esa o‘n 
yillardan keyin sodir bo‘lishi mumkin. LTI tarqalishi 6 yoshgacha 
bo‘lganlarda 47%, 6–14 yosh oralig‘ida 53% va 15–45 yosh oralig‘ida 
78% ni tashkil etgan. 

SIO’dagi kasallanish ko‘p omilli ko‘rsatkich bo‘lib, u manba 
tuberkulyozining kechish xususiyatlari (klinik shakli, davomiyligi, 
bakteriya ajratish miqdori, MBT ning dori vositalariga chidamlilik 
spektri), o‘choqdagi ijtimoiy-gigiyenik sharoitlar (yashash maydoni, 
shamollatish, quyosh nuri, namlik darajasi, epidemiya qarshi tadbirlar) 
va kontakt shaxslarning xavf omillari bilan belgilanadi.  

Ba’zi tadqiqotchilar SIO’dagi kasallanish chastotasi dori 
vositalariga sezgir tuberkulyoz bilan og‘riganlarda yuqori ekanini 

ta’kidlaydi, boshqalar esa aksini qayd etadi. SIO’dagi kasallanish 
holatlari turlicha bo‘lib, ko‘pincha kech aniqlanishi va og‘ir destruktiv 
jarayonlar rivojlanishi, MBT ning mavjud yoki orttirilgan dori 
vositalariga chidamliligi hamda yuqori epidemik xavf bilan tavsiflanadi. 

Maqsadimiz oilaviy o‘choqda tuberkulyoz kasalligining ikki davri 
bo‘yicha kuzatuvlarni taxlil qilish. 

Sil infeksiyasi o‘chog‘ining ijtimoiy tavsifi. O‘choqda 4 kishidan 
iborat oila (ota, ona va ikki nafar voyaga yetgan o‘g‘il) yashagan. 
Ijtimoiy-maishiy sharoitlar qoniqarli bo‘lib, har bir oila a’zosi alohida 
xonaga ega bo‘lgan. Uyda muntazam ravishda nam tozalash ishlari olib 
borilgan va xonalar shamollatib turilgan. Shu bilan birga, oila ijtimoiy 
jihatdan nochor bo‘lib, moddiy ta’minoti past hamda tibbiy-sanitar 
savodxonligi yetarli darajada emas. Ota va ona – pensionerlar. Katta 
o‘g‘il 32 yoshda bo‘lib, nevrologik nogiron (toksik ensefalopatiya), 
kasb faoliyati noma’lum, OIV-pozitiv. Kichik o‘g‘il 28 yoshda, elektr 
payvandlovchi bo‘lib ishlagan, 10 yil davomida narkotik moddalar 
(opiatlar) iste’mol qilgan, virusli gepatit C bilan kasallangan, OIV-
negativ. 

SIOning epidemiologik tavsifi. Katta o‘g‘il jismoniy zo‘riqish 
vaqtida nafas qisilishi va umumiy holsizlik shikoyatlari bilan umumiy 
davolash tarmog‘iga (ODT) murojaat qilganida o‘pka patologiyasi 
aniqlangan. Ftiziatr ko‘rigidan so‘ng unga chap tomonlama ekssudativ 
plevrit, MBT (–) tashxisi qo‘yilgan (1-rasm). 

Rasm 1. Ko‘krak qafasi a’zolarining rentgenogrammalari katta o‘g‘ilniki: 

a – dastlabki murojaat vaqtida, b – takroriy murojaat vaqtida 
 
Bemorning davolanishi. Bemor silga qarshi statsionarga 

davolanish uchun yotqizilgan. Shu yerda birinchi marta OIV ga qarshi 
antitelalar aniqlangan. Immun holati – 613 hujayra/mkl. Chap plevraga 
biopsiya bilan diagnostik torakotomiya o‘tkazilgan, natijada plevra 
tuberkulyozi gistologik jihatdan tasdiqlangan. Davolash rejasi sifatida 
izoniazid, rifampitsin, pirazinamid va etambutol qo‘llanilgan. Davolash 
ijobiy natija bergan, biroq bemor 3 oydan so‘ng boshqa davlatga ketishi 
sababli davolanishni to‘xtatgan. 

Katta o‘g‘ilda sil kasalligi aniqlangandan so‘ng SIO bo‘yicha 
tekshiruv natijalari: ona va ota – sog‘lom; kichik o‘g‘ilda o‘pka 
patologiyasi aniqlangan. 

Kichik o‘g‘il. Tashxis: chap o‘pkaning S3 segmentida infiltrativ sil, 
o‘ng o‘pkaning pastki bo‘lagida infiltrativ sil, MBT (+). Tashxis 
bakteriologik usulda (bakterioskopiya va ekish) tasdiqlangan, MBT 
izoniazid va rifampitsinga sezgir. Virusli gepatit C ga antitelalar (anti-
HCV) aniqlangan, OIV holati – manfiy. Narkolog ko‘rigidan so‘ng 
“opiatlarga qaramlik sindromi” tashxisi qo‘yilgan. 

Bemor silga qarshi statsionarga yotqizilib, izoniazid, rifampitsin, 
pirazinamid va etambutol asosidagi davolash rejasi qo‘llanilgan. 
Davolash yaxshi natija berib, 60 dozaga qadar barqaror abatsillanishga 
erishilgan. Biroq 3 oylik davolanishdan so‘ng narkotik moddalarni 
iste’mol qilishi sababli bemorning ahvoli keskin yomonlashgan. Bemor 
o‘pka-yurak yetishmovchiligi va intoksikatsiya kuchayishi fonida 
statsionarda vafot etgan. 

Patologoanatomik tashxis: disseminatsiyalangan sil kasalligi va 
o‘ng tomonlama seroz-fibrinoz plevrit. 

Katta o‘g‘ilning qaytishi. Yashash joyiga qaytgan katta o‘g‘il 
darhol ftiziatrga murojaat qilgan. Shikoyatlari: kuchli nafas qisilishi va 
intoksikatsiya sindromining kuchayishi. Tekshiruv natijalariga ko‘ra: 
OIV-infeksiya, ikkilamchi kasalliklar bosqichi 4B, antiretrovirus 
terapiyasiz (ART) progressiya fazasi; o‘ng tomonlama ekssudativ 
plevrit, MBT (–) (1-rasm, b). Immun holati – 516 hujayra/mkl. 

Davolash rejasi: izoniazid, rifampitsin, pirazinamid va etambutol. 
Intensiv fazada jami 120 doza, qo‘llab-quvvatlovchi fazada esa 120 
doza qabul qilingan. Natijada plevra bo‘shlig‘idagi suyuqlik so‘rilgan. 
Bemor 3-guruh dispanser kuzatuviga o‘tkazilgan. Sil 
kimyoterapiyasining intensiv fazasi yakunlangach, ART qabul qilishni 
boshlagan. 

SIOda sanitariya va epidemiyaga qarshi tadbirlar. Kontakt 
shaxslar silga qarshi statsionarga yotqizish orqali ajratilgan. Ota va 
onaga 3 oy davomida izoniazid va rifampitsin asosida kimyoprofilaktika 
tayinlangan. O‘choqda muntazam ravishda sanitariya-ma’rifiy ishlar 
olib borilgan, rejimli tadbirlar to‘liq bajarilgan. Kontakt shaxslar butun 
dispanser kuzatuvi davrida nazorat ostida bo‘lib, har 6 oyda 
rentgenologik tekshiruvdan o‘tgan. 3 yil o‘tgach dispanser kuzatuvidan 
chiqarilgan. 

Keyingi voqealar (6 yildan so‘ng). Ota, 67 yoshda, umumiy 
davolash tarmog‘iga (ODT) febril harorat, balg‘amli yo‘tal va umumiy 
holsizlik shikoyatlari bilan murojaat qilgan. Dispanser kuzatuvidan 
chiqarilgandan so‘ng ftorografik tekshiruvdan o‘tmagan. Tekshiruvda 
o‘pkada patologiya aniqlangan (2-rasm). 

 
Rasm 2. Otada o‘pka tuberkulyozi aniqlanganda ko‘krak qafasi KT skani 
Konsultatsiya va tashxis. Bemor ftiziatr tomonidan 

konsultatsiya qilindi. Qo‘yilgan tashxis: o‘pkalarning 
disseminatsiyalangan tuberkulyozi, CV (+), MBT (+). MBT ning barcha 
asosiy dori vositalariga sezuvchanligi saqlangan. Davolash izoniazid, 
rifampitsin, pirazinamid va etambutol asosidagi standart sxema 
bo‘yicha boshlangan. 

Intensiv fazada barqaror abatsillanishga erishilgan. Biroq davomiy 
fazada rejalashtirilgan rentgenologik nazorat vaqtida kasallikning 
progressiyasi aniqlangan va bakteriya ajratilishi qayta tiklangan. Dori 
sezuvchanlik testi (DST) natijalariga ko‘ra MBT ning rifampitsin va 

izoniazidga chidamliligi aniqlangan. Natijada ko‘p dori vositalariga 
chidamli tuberkulyoz (MDR-TB) qayd etilgan. Yakuniy tashxis: 
o‘pkalarning disseminatsiyalangan tuberkulyozi, MBT (+), MDR (HR). 
Davolash quyidagi sxema bo‘yicha davom ettirilgan: bedakvilin, 
linezolid, levofloksasin, klofazimin va sikloserin. 

Ona holati. Ona, 62 yoshda. Turmush o‘rtog‘ida o‘pka 
tuberkulyozi aniqlangani sababli kontakt shaxs sifatida o‘tkazilgan 
tekshiruv davomida poliklinikada o‘pkalarda patologiya aniqlangan (3-
rasm). 

Rasm 3. Onada TB aniqlanganda ko‘krak qafasi a’zolarining rentgenogrammasi 

 
Rentgenologik tekshiruv natijalari. Rentgenologik tekshiruvda 

o‘ng o‘pkada aniq chegaralarga ega bo‘lgan, ichida zich qo‘shilmalar 
mavjud bo‘lgan o‘smasimon hosila aniqlangan. ATP testi – manfiy, 
balg‘amda MBT aniqlanmadi. Onkologik dispanserda o‘tkazilgan 
konsultatsiya natijasida onkologik jarayonni tasdiqlovchi dalillar 
topilmadi. Epidemiologik anamnez va xos rentgenologik belgilarni 
hisobga olib, quyidagi tashxis qo‘yildi: o‘pka tuberkulomasi, MBT (–), 
MDR (HR) (kontakt shaxsning DST natijalari asosida). Davolash 
quyidagi sxema bo‘yicha olib borildi: bedakvilin, linezolid, 
levofloksasin, klofazimin va sikloserin. Bemor va uning rafiqasi silga 
qarshi davolash kursini muvaffaqiyatli yakunladilar. O‘g‘ilni 
tekshirishda tuberkulyozning qaytalanishini tasdiqlovchi dalillar 
aniqlanmadi. 

Izoh. Oilaviy sil infeksiyasi o‘chog‘ida (SIO) yashovchi shaxslar sil 
kasalligiga chalinish xavfi yuqori bo‘lgan guruh hisoblanadi. Bu 
manbaning klinik shakli, kontaktning davomiyligi va intensivligidan 
qat’i nazar kuzatiladi [1, 4, 7]. Silga qarshi dispanserlarning 
o‘choqlardagi asosiy faoliyat yo‘nalishlaridan biri kasallikning 
profilaktikasi va uni o‘z vaqtida aniqlash hisoblanadi [1, 3, 5]. 

Mazkur oilaviy SIOda birlamchi sil manbasini aniqlash qiyin bo‘ldi, 
chunki o‘pkadagi patologiya deyarli bir vaqtning o‘zida ikki o‘g‘ilda 
aniqlangan va ularning har ikkisida ham muhim xavf omillari mavjud 

edi. Ulardan biri (inyeksion narkotik moddalarni iste’mol qiluvchi) 
o‘pkalarning disseminatsiyalangan sili va plevrit bilan, massiv bakteriya 
ajratish holatida aniqlangan. Ikkinchisida esa OIV-infeksiya fonida 
ekssudativ plevrit kuzatilgan, bunda bakteriya ajratilishi aniqlanmagan. 
Keltirilgan kuzatuvda o‘choqda ijtimoiy-maishiy sharoitlar qoniqarli 
bo‘lishiga hamda epidemiyaga qarshi tadbirlar (sog‘lom kontakt 
shaxslar – ota va onaga profilaktik davolash, bemor o‘g‘illarga esa 
statsionar davolash) to‘liq amalga oshirilganiga qaramay, 6 yil o‘tgach 
SIOdagi kontakt shaxslar – ota va onada sil kasalligi qayd etildi. O‘sha 
paytga kelib ular dispanser kuzatuvidan chiqarilgan va muntazam 
profilaktik ko‘riklardan o‘tishni to‘xtatgan edi. Natijada otada kasallik 
davolash muassasasiga shikoyatlar bilan murojaat qilganida destruksiya 
bosqichida, onada esa kontakt tekshiruvi vaqtida tuberkuloma 
shakllanish bosqichida aniqlangan. 

SIOni kuzatish muddatlari reglamentlangan bo‘lsa-da, ayrim 
holatlarda ularni uzaytirish maqsadga muvofiq bo‘lishi mumkin. Bu 
qo‘shimcha monitoring va profilaktik tadbirlarni o‘tkazish imkonini 
beradi. Bir necha oila a’zolari kasallangan SIOlarni alohida guruh 
sifatida ajratish maqsadga muvofiq bo‘lib, bunda silga genetik moyillik 
ehtimolini ham hisobga olib, ular uchun individual kuzatuv rejalarini 
ishlab chiqish zarur.

